
Transplantaziun d’organs: Ina dumonda sensibla
Il cussegl dals chantuns fa opposiziun

■ Il cussegl dals chantuns tschenta
la clera voluntad dal pazient en il
center. El ha refusà la proposta d‘ina
minoritad che vuleva persupponer il
consentiment per la prelevaziun
d’organs sch’il singul pazient n’ha
betg documentà sia opposiziun. En il
center da la discussiun davart la trans-
plantaziun d’organs umans stat la du-
monda centrala tranter spendrar veta e
respectar la vountad e la dignitad da la
veta umana. La medischina da per-
fecziun lubescha da spendrar e da pro-
lungar la veta cun diversas mesiras e
metodas. Cler che la speranza sin in or-
gan crescha en vista a las pussaivladads
medicinalas. Ord quest motiv ha il par-
lament formulà ina lescha davart la
transplantaziun d’organs umans che è
entrada en vigur il prim da fanadur
2007. Quella lubescha ina prelevaziun
d’organs – per abitants en Svizra – mo
en cas ch’il pazient ha dà ses consenti-
ment, e quai or da libra voluntad. Scu-
mandà è scadin commerzi cun organs
umans.

Dapi in temp pretendan politichers
midadas en favur da promover la dona-
ziun d’organs. En ina moziun propona
cusseglier naziunal Laurent Favre
(pld/NE) ina midada dal sistem da lu-
bientscha. N’han ni il pazient ni ils
confamigliars decidì cunter ina prele-
vaziun, duai quella da princip esser lu-
bida. Il cussegl naziunal ha approvà
quest princip cun 102 cunter 65 vuschs
senza manar ina debatta pli pro-
funda surlonder. Divers exponents han
fatg attent a las bunas experientschas
en auters pajais sco per exempel en
Spagna.

Discussiun ed infurmaziun
Il cussegl federal propona dentant da
mantegnair la schliaziun actuala e da
promover la donaziun cun ina meglra
infurmaziun. Da la medema idea è er
la cumissiun dal cussegl dals chantuns.
Sco quai che sia pledadra, Christine
Egerszegi-Obrist (pld/AG), ha punctuà

en la debatta d’entrada dubita la maio-
ritad da la cumissiun che quai saja la
buna via. En vista a la muntada da la
dumonda saja necessaria ina discussiun
ed ina infurmaziun pli vasta en la po-
pulaziun. Er la cumissiun per etica haja
votà cunter la midada e fatg attent che
quella na portia betg il success giavi-
schà. Urs Schwaller (pcd/FR) è dal pa-
rairi che ina prelevaziun d’organs ba-
segnia la clera approvaziun dal singul.
En tals cas sa tracti d’ina intervenziun
en la libertad ed en la integritad d’in
carstgaun ed el tschenta la dumonda
sch’i dat insumma in dretg sin in organ
ester?

Midada da cultura
Felix Gutzwiller (pld/ZH), il pledader
da la minoritad, fa attent al grond
manco d’organs. Actualmain spetgan

var 1100 persunas sin in organ. En
Svizra datti mo tranter 60 ed 80 dona-
ziuns d’organs l’onn. La tendenza dals
ultims onns saja schizunt negativa. Te-
nor ses parairi stoppia er vegnir re-
sguardà la midada da mentalitad, da
cultura en nossa communitad. Tgi che
giavischia in organ ester saja er pront
da metter sez a disposiziun ils agens or-
gans. Quai saja uss la nova norma so-
ciala, ha accentuà Gutzwiller. En cas
ch’in document manchia hajan ils con-
famigliars l’ultim pled. Liliane Maury
Pasquir (pss/GE) pretenda ils medems
dretgs er per ils cunfinaris.

Tenor il minister da la sanadad pu-
blica, Alain Berset, vul il cussegl federal
mantegnair la schliaziun actuala. La re-
genza è dentant cunscienta da la situa-
ziun da mancanza. Tar la revisiun da la
lescha vul il cussegl federal lubir da

prender mesiras medicalas da prepara-
ziun per ina prelevaziun. En sias strate-
gias per la sanadad 2020 ha il cussegl fe-
deral previs ina acziun speziala per in-
furmar e per motivar il pievel en favur
d’ina donaziun d’organs. El è persvas
che quella via ha in meglier success che
ina midada tar il sistem d’opposiziun.
Berset ha punctuà la gronda rolla dals
ospitals per pudair persvader la glieud
dalla necessitad d’ina donaziun e con-
statà che S. Gagl haja recaltgà il dubel
d’organs en cumparaziun cun Turitg.

Cun 24 cunter 18 vuschs ha il cus-
segl dals chantuns refusà la proposta da
la minoritad ed acceptà la revisiun par-
ziala cun 41 vuschs, senza opposiziun.
Ussa sto il cussegl naziunal sa fatschen-
tar da nov cun la dumonda.

Tenor il minister da la sanadad publica, Alain Berset, vul il cussegl federal mantegnair la schliaziun actuala. KEYSTONE

Directori da la Scola auta da pedagogia
Il cussegl da scola ha elegì novas persunas en la direcziun

■ (cp) Il cussegl da la Scola auta da
pedagogia dal Grischun (SAPGR) ha
nominà ChantalMarti-Müller sco sub-
stituta dal rectur. Da nov en la direc-
ziun da scola ha el era elegì René
Reinhardt sco manader da la partiziun
furmaziun da basa eMartin Bühler sco
manader dals servetschs. La nova pro-
rectura da la SAPGR, Chantal Marti-
Müller ha fatg suenter il seminari scola-
stic dal Grischun la furmaziun sco ma-
gistra da gimnastica e sport a la SPF Tu-
ritg ed ha studegià psicologia pedagogica
e didactica a l’Universitad da Turitg.
Suenter il diplom per l’instrucziun supe-
riura ha ella promovì a l’institut pedago-
gic da l’Universitad daTuritg davart il te-
ma «Bündner Volksschule im Wandel.
Akteure – Lehrpersonenbildung –
Schulaufsicht». Chantal Marti-Müller è
activa gia dapi il 2004 en la furmaziun
da magisters en il chantun Grischun e
maina dapi il 2007 la partiziun da la fur-
maziun da la pratica professiunala da la
SAPGR. Chantal Marti-Müller stat a
Cuira ed è bilingua rumantsch-tudestg.

Sco manader da partiziun per la fur-
maziun da basa è vegnì elegì René Rein-
hardt. El stat a Zizers ed ha terminà sia
emprima scolaziun cun la patenta da ma-
gister al seminari scolastic da Cuira. Alura
ha el studegià sport e geografia a l’Univer-
sitad da Berna nua ch’el ha era cuntanschì
il diplom per l’instrucziun superiura. Re-
né Reinhardt ha lavurà enfin ussa total-

main 20 onns en la furmaziun da magis-
ters dal chantun Grischun e maina dapi il
2003 il ressort planisaziun da la partiziun
da la furmaziundabasada la SAPGR.Da-
pi 2012 maina el plinavant il studi cum-
plementar a la professiun per persunas
d’instrucziun dal stgalim secundar I.

Il nov manader dals servetschs,Mar-
tin Bühler, ha fatg la patenta damagister
a la Scola media evangelica d’Aschera ed
ha terminà ses studi a l’Universitad da
Turitg cun il licenziat en scienzas poli-

ticas, dretg internaziunal e dretg public.
Martin Bühler ha instruì durant circa
10 onns en differentas scolas primaras,
oravant tut en il chantun Turitg. Avant
che daventar assistent da la direcziun da
scola da la SAPGR a l’entschatta dal
2013 ha el manà projects da furmaziun
per las relaziuns internaziunalas da l’ar-
mada svizra en il sectur da la reabilita-
ziun posteriura da conflicts e da la con-
trolla d’armament en Africa ed en il Bal-
can.

Entrada
en uffizi

Ils novs commembers da la direcziun da
scola surpiglian lur funcziuns la stad e
l’atun 2014. Il cussegl da la scola auta, la
direcziun da scola e las collavuraturas ed
ils collavuraturs da la Scola auta pedago-
gica dal Grischun gratuleschan a Chan-
tal Marti-Müller, a René Reinhardt ed a
Martin Bühler per lur elecziun e giavi-
schan gia ussa bler success en lur novs uf-
fizis.

Ils novelegids da san. René Reinhardt, Chantal Marti-Müller e Martin Bühler. FOTOS MAD

